
Америка күзені (Mustela vison Schreber, 1777)  Солтүстік Америкада 
кеңінен таралған, 1928 жылы бұрынғы КСРО аумағына  кәсіптік фаунаны 
байыту мақсатында жерсіндірілді [1]. Алғашқы кезде аң фермаларында 
қолдан өсірілді, кейін табиғатқа жіберілді. 1975 жылға дейін 20 мыңға жуық 
дарақтар Уралдың шығыс бөлігіне жіберілді.  Ал Еуропаға жерсіндірген 
күзендер, сол аймақта мекендейтін қара күзендерді ығыстырып жіберген. 
Шығыс Еуропа, Сібір және Қиыр Шығыста жерсіндіру жұмыстары 1933 
жылдан бастап жүргізілді. Қазіргі кезде Камчаткаға дейін таралған [2, 3 ].  

Қазақстан территориясына жерсіндіру жұмыстары Шығыс Қазақстан 
облысынан басталған. Қазіргі кезде Ертіс өзенінің оң жақ жағалауындағы 
өздерінің тіршіліктеріне қолайлы барлық су көздерінде кездеседі [4, 5].  

Жабайы аңдарды өсіру фермаларынан қашып кеткен америка күзенінің 
дарақтары Солтүстік Қазақстан, Павлодар, Қостанай, Ақмола, Қарағанды, 
Ақтөбе, Батыс Қазақстан, және Оңтүстік Қазақстан облысының 
территорияларына таралып қоныстанды [4].   

Америка күзені сусар тұқымдастарының ішінде салыстырмалы түрде 
Қазақстанда сүтқоректілердің басқа топтарынан әлдеқайда аз зерттелген аң. 
Себебі америка күзені жасырын тіршілік етуге бейімделген, әрі ағаш 
қуыстарын кеңінен пайдалануға мүмкіндік беретін денесі шағын болады 
және жеке-жеке тіршілік етеді. Қазақстан аумағында бұл сусардың 
мекендейтін табиғи ортасы-шағын өзендердің және орман ішіндегі көлдердің 
жағалауларындағы биотоптар.  

Америка күзені-терісі бағалы аң. Қазақстанда 1956-1960 жылдары 
орташа есеппен жылына 133 дарақ терісі дайындалса, 1960-70 жылдары 
аңшылық шаруашылықтарда қолда өсірудің нәтижесінде көбейген [7]. 
Қазіргі уақытта Қазақстанда кәсіби аулау жүзеге асырылмайды. Тек қана 
Оңтүстік Алтайда бірең-сараң ауланады. Ал кейбір аудандардың аңшылық 
шаруашылықтарда кәсіби аң ретінде өзінің маңызын жойған жоқ [5].  

А.Бербердің[6 Қазақстанның аңшылық-кәсіби қорлары кітабындағы 
мәліметтер бойынша Қазақстан Республикасында соңғы жылдары бұл аңға 
санақ жүргізілмейді және кәсіби аң ретінде ауланбайды. Тек 2007 жылы 
аңшылық шаруашылықтардың өтініштері бойынша Үкіметтің шешімімен (№ 



1310. 2006ж. ҚР Үкіметінің қаулысы) жылына табиғаттан 600 дарақ күзен 
аулауға лимит берілгені айтылған.  

Деседе, жекелеген аңшылық шаруашылықтар мен өзен-көл 
жағаларында зерттеу жұмыстарымен қатар санақ жұмыстары да жүзеге 
асырылады. Мысалы, К.Сыздыковтың [8] «Инвазивті түрлердің Қазақстан 
жануарларының биоалуантүрлілігіне әсері» мақаласында 30 шақырым Нұра-
Есіл каналын жағалай отырып, індерді санау және сауалнама жүргізу арқылы 
америка күзеніне санақ жүргізген кезде 10 шақырымда шамамен 5 ін 
тіркелсе, Есіл өзенінің бойының ұзындығы 20 шақырым жағасында орташа 
11 ін тіркелген. Яғни, Нұра-Есіл каналы жағасында 18,6 және Есіл өзені 
жағасында 22,5 америка күзенінің дарақтары мекендейтіні анықталған.     

Қазақстан Республикасында соңғы жылдары кездесетін барлық 
облыстардың аңшылық шаруашылықтарында барлық кәсіби ауланатын 
аңшылық жануарларға, соның ішінде америка күзеніне де санақ жұмыстары 
жүргізіледі. Санақ жұмыстарының нәтижелері бойынша, Қорғалатын 
аймақтардың бірі «Кокшетау» мемлекеттік ұлттық табиғи паркі аймағында 
77 дарақ болса, ал  Ақмола облысы  аңшылық шаруашылықтарының 
мәліметтері бойынша 2018 жылы 411 америка күзені бар екені 
анықталған(кесте 1).   

Кесте 1 - Ақмола облысы аумағында таралған америка күзенінің саны 
2018 жыл 

 Санақ нәтижелері бойынша Ақмола облысының аумағында 

америка күзені біркелкі таралған, Соңғы жылдары қыс мезгілдерінде елді-
мекендерге кіріп, үй құстарына шабуыл жасаған кездері тіркелген (ауызша 
мәлімет). Осы таралған аумағында бұл аңның негізгі азығы балық болып 
табылады. Қазақстанның су көздері америка күзенінің тіршілігіне, өсіп-
өнуіне қолайлы болғандықтан, қазіргі уақытта кең таралып отыр. 
Сондықтанда жыл сайын санақ жүргізіп, мониторинг жүргізуді жолға 
қоюымыз керек.     

